
Р Е Ф Е Р А Т 
ЗА ИЗБОР НА ЕДЕН АСИСТЕНТ ЗА  НАУЧНА ОБЛАСТ ФИЗИОЛОГИЈА (30104) И 
ПАТОФИЗИОЛОГИЈА (30118) НА ФАКУЛТЕТ ЗА  МЕДИЦИНСКИ  НАУКИ   ПРИ  

УНИВЕРЗИТЕТ  „ГОЦЕ ДЕЛЧЕВ“  ВО ШТИП 
 

       Наставно-научниот совет на Факултетот за медицински науки при Универзитет „Гоце 
Делчев” во Штип на својата 230. редовна седница, одржана на ден 30.9.2019 година, донесе 
Одлука број 2002-179/12 за формирање на Рецензентска комисија за избор на асистент за 
научната област физиологија (30104) и патофизиологија (30118) на Факултетот за медицински 
науки во Штип, во следниов состав: 

-  д-р Зоран Ханџиски, насловен доцент за наставно-научната област патофизиологија, 
вработен во ПЗУ „Кинетикус спортмед“ – претседател, 

- д-р Милка Клинчева, доцент за наставно-научната област физиологија и 
патофизиологија, вработена на Клиника „Жан Митрев“ во Скопје – член,  

- д-р Мире Спасов, доцент за наставно-научната област биохемија и физиологија, 
вработен на Факултетот за медицински науки при Универзитет  „Гоце Делчев“  во 
Штип – член. 

 

Конкурсот за изборот беше објавен во дневните весници „Нова Македонија“ и „Лајм“ на 
6.9.2019 година.  

Врз основа на поднесената пријава и документи од кандидатката, а по  нивното 
разгледување, Рецензентската комисија на Наставно-научниот совет на Факултетот за 
медицински науки при Универзитет „Гоце Делчев“ во Штип го доставува следниов 

 
 

И З В Е Ш Т А Ј 
  

Биографски  податоци 
 

 

Кандидатката д-р Ана-Марија Тасева е родена на 17 септември 1994 година во Штип, 
каде што ги завршува основното и средното (гимназиско) образование на Општествено-
хуманистичка насока со одличен успех во сите четири години (просек 5).  

Во учебната 2013/2014 година се запишува на Факултетот за медицински науки - Општа 
медицина при Универзитет „Гоце Делчев” во Штип, на шестгодишни студии. Уште во почетокот 
на студирањето, во септември 2014 година, пасивно учествува на Интернационалниот 
симпозиум „Science Mix, the international life-science symposium for sharing knowledge“ при УГД 
во Штип. На 12 декември истата година, како студент со просек 10,00, станува член на 
Националната асоцијација на престижни академски граѓани и добива сертификат за признание 
за досегашните академски постигнувања на медицинскиот деканат во Скопје, Р.Македонија.  

Во јули 2015 година е учесник на Шестата летна школа за ургентна медицина, 
организирана од ЕМСА Македонија и поддржана од Медицинскиот факултет во Скопје. Во 
ноември истата година учествува како пасивен учесник на Интернационалниот симпозиум на 
Факултетот за медицински науки во Штип на тема „Current achievements and future perspectives 
in medical and biomedical research”.  

Во 2016 година станува член на Организацискиот одбор за организирање на Првиот 
интернационален студентски симпозиум на Факултетот за медицински науки при УГД во Штип 
на тема „Celebrating achievements in medicine, promoting health and sharing knowledge”. На 15 и 16 
септември истата година учествува на Вториот симпозиум на Агенцијата за лекови и 
медицински средства на Р.Македонија – „Легализацијата на канабисот за употреба во 
медицински цели во Р.Македонија” во Скопје. 

Во 2017 година е одбрана за студентска размена преку ММСА во Скопје и реализира 
размена за пракса 1 месец во „Acibadem Altunizade Hospital“ во Истанбул, Турција. Во ноември 
истата година учествува на „Neuroscience Seminar“, организиран од Универзитет „Гоце Делчев“ 
– Штип. 

Во февруари 2018 година учествува на семинар на тема „Genes and the environment“, 
организиран од Универзитет „Гоце Делчев“ – Штип. Во мај учествува во организацијата на 
првата акција за бесплатно мерење на шеќер во крвта и крвен притисок – „Здравје за сите“ на 
граѓаните во Штип, учествува во формирањето на Организацискиот одбор на студенти по општа 
медицина и организирањето на Првиот конгрес на студенти по општа медицина при УГД во 
Штип, кој се одржа на 9 и 10 мај 2018 година. На Конгресот активно учествуваше со темата 
„Застапеноста на висцерална лајшманиоза во Р. Македонија во периодот од 2004/2013”. На 
истиот конгрес од страна на кандитатката беше организирана практична работилница за 
трахеостомија и крикотироидотомија, под водство на проф. д-р Јордан Нојков. жѓ 

Во ноември 2018 година е учесник на Регионална стручно-научна конференција на тема 
„Социјални детерминанти и здравјето на населението“ во Штип.  

Во март 2019 година учествува во својство на слушател на научно-едукативен 
симпозиум со наслов „Dermatology 2020“, организиран од Факултетот за медицински науки при 
УГД – Штип и Здружението на дерматовенеролози на Р.Македонија. Во април учествува на 
конференција во болницата „Аџибадем систина“ на тема „Early occurrence of colorectal cancer 
where we are“.  Where are we going?’’. На 9 и 10 мај, како член на Организацискиот одбор, се 
вклучи во организација на Вториот конгрес на студенти по општа медицина. 

Истовремено, за време на летниот семестар 2019 година е еден од организаторите на 
Едукативниот медицински семинар во соработка со Американски лекари – Macedonia-USA 
Physician Project.  

Во учебната 2018/2019 година е избрана за демонстратор на Факултетот за медицински 
науки при УГД во Штип, на интерен конкурс, за предметите Физиологија 1 и 2 и Медицинска 
психологија.  

На 19 јуни 2019 година го презентира својот дипломски труд на тема  „Растројства во 
исхраната и боди имиџот кај адолесценти – превенција и психолошки третман“ , под менторство 
на проф. д-р Ленче Милошева и се стекнува со називот доктор по општа медицина.  

Таа е член на Црвен крст – Штип.  

Клиничкото искуство го стекнува во Клиничка болница – Штип, каде што реализира 
пракса и во Општа болница „8 Септември“ во Скопје, каде што реализира стаж од шест месеци.  

Одлично ги владее англискиот јазик (B2.2), основно ниво на германски јазик и успешно 
се служи со групата на јужнословенски јазици (српски, хрватски и бугарски). 

Одлично владеење со сите алатки од MS Office пакетот (MS Word, Power Point, Excel 
Publisher, Corel DRAW, Paint ); активно користи интернет, електронска пошта, алатки за 
видеоконференци. Поседува возачка дозвола – Б категорија. 

Се служи со социјални вештини: способност за тимска работа, креативен и иновативен 
пристап во работа и во решавање на проблеми, флексибилност и адаптибилност во работењето, 
иницијативност, мотивираност и упорност, комуникациски и презентирачки способности. 

 

 

Наставно-образовна, научноистражувачка и стручна дејност за д-р Ана-Марија Тасева 

 

 

      Кандидатката д-р Ана-Марија Тасева, како студент-демостратор, во академската 
2018/2019 година, како и тековно, учествува во реализацијата на практичната настава на 
Студиската програма по општа медицина на предметите Физиологија 1, Физиологија 2 и 
Медицинска психологија. При реализација на нејзините активности во практичната настава, д-р 
Ана-Марија Тасева е целосно достапна за студентите, им помага во совладување на  вежбите по 
горенаведените предмети, што е огромен придонес во едукацијата на идните генерации доктори 
по општа медицина. Не помалку важна е и нејзината подготвеност за комуникација и соработка 
со вработените на Факултетот за медицински науки, колегите воопшто, таа е одличен 
соработник, човек од доверба со високи хумани, стручни и научни квалитети. За време на 
нејзината ангажираност како студент-демонстратор на Факултетот за медицински науки, д-р 
Ана-Марија Тасева учествува во организацијата и реализацијата на првиот Конгрес на студенти 
по општа медицина при УГД - Штип. На овој  Конгрес, на кој учествуваа многу еминентни 
професори и стручњаци од областата на медицината во нашата држава, д-р Ана-Марија Тасева 
покажа извонредни организациски и креативни капацитети. 

Во 2014 година добива Сертификат за членство и признание за академски постигнувања 
од Националната асоцијација на престижни академски граѓани. 

Во летото 2015 година добива Сертификат за учество и успешно завршување на 6. 
Медицинска летна школа за итна медицина, огранизирана од ЕМСА Македонија, поддржана од 
Медицинскиот факултет во Скопје и ЕМСА Европа. 

Во летото 2107 година, на Одделот за ортопедија и трауматологија во Болницата 
„Аџибадем“ во Истанбул, под менсторство на проф. Метин Туркмен, успешно ја комплетира 
професионалната програма за размена на студенти. 

 

  На Првиот конгрес на студенти по општа медицина при УГД - Штип, д-р Ана-Марија 
Тасева учествува со три труда од областа на инфектологијата, и тоа: 

 

1. Тасева А.М., Трајкова Ј., Замановски К., Лонгуров А., Маерковски В. (Факултет за 
медицински науки, УГД-Штип). Застапеноста на висцерална лајшманиоза во Република 
Македонија во периодот 2004/2013, Прв конгрес на студенти по општа медцина, Книга 
на апстракти, 44 ст, 9-10 мај 2018. 

2. Замановски К., Лонгуров А., Тасева А.М., Ваљаков И., Трајкова Ј., Димитров Г. 
(Факултет за медицински науки, УГД-Штип). Повторувачка транзиторна Meningocele во 
прв триместар кај иста пациентка во две бремености. Прв конгрес на студенти по општа 
медцина, Книга на апстракти, 73 ст, 9-10 мај 2018. 

3. Тарјкова Ј., Тасева А.М., Замановски К., Лонгуров А., Марковски В. (Факултет за 
медицински науки, УГД-Штип). Застапеноста на салмонелози во Штип во период од 

2008 до 2015 година. Прв конгрес на студенти по општа медцина, Книга на апстракти, 
53 ст, 9-10 мај 2018. 

 

Д-р Ана-Марија Тасева имаа добиено над 15 сетрификати на бројни работилници, 
симпозиуми и конгреси од областа на медицината. 

 

 

 

ЗАКЛУЧОК И ПРЕДЛОГ 

 

Согласно со Законот за високо образование и Правилникот за единствени критериуми за 
избор во наставни, наставно-научни, наставно-стручни и соработнички звања, на Универзитетот 
„Гоце Делчев“ во Штип и според приложената документација, кандидатката д-р Ана-Марија 
Тасева ги исполнува формалните и суштинските критериуми за избор во наставно-научно и 
соработничко звање асистент.  

        Нејзиниот придонес во реализацијата на практичните наставни содржини на Студиската 
програма за општа медицина е со енормен потенцијал и го карактеризира едноставност, 
достапност и секогаш во секое време подготвеност да им излезе во пресрет на студентите, не 
штедејќи го своето време, знаење и искуство. 

        Квалитативните перформанси на д-р Ана-Марија Тасева, како во наставната така и во 
научната сфера, за што сведочат учествата на бројни семинари и конгреси, претставуваат доказ 
за нејзината еволутивна подготвеност да биде избрана во соработничкото звање асистент. 

        Рецензентската комисија има особена чест и задоволство да му предложи на Наставно-
научниот совет на Факултетот за медицински науки при Универзитет „Гоце Делчев“ во Штип 
кандидатката Ана-Марија Тасева да биде избрана за асистент за научната област 
физиологија и патофизиологија на Факултетот за медицински науки при Универзитет 
„Гоце Делчев“ во Штип.   

 

 

РЕЦЕНЗЕНТСКАТА КОМИСИЈА 

Д-р Зоран Ханџиски, доцент, с.р.  

Д-р Милка Клинчева, доцент, с.р. 

Д-р Мире Спасов, доцент, с.р. 

 

 

 

            

 


